
ABSTRAK

Kemajuan pesat bandaraya Kota Kinabalu kini dalam pelbagai aspek telah menjadi
faktor penting yang membawa kepada pertambahan bilangan penduduk dan secara
langsung mewujudkan kawasan persetingganan di sepanjang sungai Inanam. Ini
disebabkan oleh kepadatan pembangunan yang tinggi di sepanjang Bandar dan
semakin mengarah ke tebing sungai. Kesannya, kewujudan dan aktiviti kawasan
setinggan di sepanjang sungai Inanam telah meninggalkan kesan terhadap kualiti air
sungai Inanam. Oleh itu, kajian ini telah dijalankan untuk menilai pengaruh
kewujudan kawasan setinggan terhadap kualiti air sungal Inanam. Kajian ini
dijalankan dengan menggunakan data kualiti air sungal Inanam dan data yang
berkaitan dengan kawasan setinggan di kawasan tersebut seperti luas kawasan
setinggan dan bilangan rumah setinggan yang wujud di sepanjang sungai Inanam.
Kajian ini dimulakan dengan memilih kawasan-kawasan utama yang sesuai di
sepanjang sungai, mengambil butiran mengenai kawasan setinggan yang wujud di
kawasan tersebut, menentukan aktiviti setinggan yang berkait rapat dalam
mempengaruhl kualiti air dan menentukan indek kualiti air sungai. Analisis korelasi
dan ujian-T digunakan untuk menilai tahap hubungan antara kewujudan kawasan
setinggan dan kualiti air sungai melalul persampelan kualiti air sungai yang diambil.
Keputusan analisis mendapati bahawa kewujudan kawasan setinggan di sepanjang
sungai Inanam mempunyai perkaitan yang positif dan wujud impak negatif di antara
kewujudan kawasan setinggan dengan kualiti air sungai Inanam. Dalam erti kata
lain, semakin banyak bilangan dan luas kawasan setinggan, semakin rendah indek
kualiti air sungai Inanam. Antara sebab berlakunya penurunan kualiti air yang
dikenalpasti falah berpunca daripada sikap negatif penduduk yang mendiami
kawasan setinggan dan aktiviti pengurusan sampah serta sisa kumbahan yang
tidak sistematik dikawasan setinggan. Konklusinya, kewujudan kawasan
persetingganan di sepanjang tebing sungai Inanam seharusnya dipantau secara
berkesan oleh pihak yang brtanggungjawab dan pihak yang terlibat, sama ada
secara langsung mahupun tidak langsung dalam menguruskan kawasan tersebut
agar kewujudan elemen-elemen penting seperti ekosistem, habitat ,Flora dan Fauna
di sepanjang sungai dapat dikekalkan tanpa menerima sebarang kesan yang boleh
membawa kepada berlakunya kemusnahan dan kepupusan.

Kata kund : kewujudan kawasan setinggan, kualiti air.




ABSTRACT

The vast development of the city of Kota Kinabalu in various aspects has become the
important factor that leads to an increase in number of residents and directly creates
the existence of squatters’ area along the Inanam River. This is because of the high
compact development along the Town and it is directly moving towards the river
bank. As a consequence, the existence as well as the squatters’ activities along the
Inanam nriver has given effects towards the water quality of Inanam niver. Therefore,

this study has been done to evaluate the influence of existence of squatters’ area
towards the water quality of Inanam River. This study is done by using data of the
water quality of Inanam River and also related data on the squatters’ area such as
wideness of the squatters’ area and number of houses present along the Inanam

niver. This study is started off by choosing the suitable main areas along the river,

collecting information on the squatters’ area that exist there, determining squatters’
activities that influence water quality and also determining water quality index.

Correlation analysis and T-test are used to evaluate the connection level between

existence of squatters’ area as well as river water quality through samples of river
water quality that has been taken. The analysis result shows that the existence of
squatters’ area along Inanam river has positive correlation and there Is negative
impact between existence of squatters’ area and water quality of Inanam niver. In

another word, it can be said that as the number and wideness of the squatters’ area

increases, the Inanam river water quality index decreases. The reasons identified for
the decrease in water quality are due to the negative attitudes of residents who live
in the squatters” area as well as the unsystematic management of garbage and
wastes in that area. In conclusion, the existence of squatters’ area along Inanam

niver banks should be monitored effectively by responsible authorities and involved
parties, either directly or indirectly in order to manage the area so that the presence
of important elements such as ecosystem, habitat flora and fauna along the river
can be preserved without any effects that could cause damages and extinction.

Keywords: existence of squalters’ area, water quality

1.1

BAB 1

PENGENALAN

Pendahuluan

Pada 29 Januari 2008 Koridor Pembangunan Sabah (SDC) telah dirasmikan oleh
Perdana Menteri Malaysia, Datu Seri Abdullah Ahmad Badawi di Pelabuhan Kontena,
Teluk Sepangar, Kota Kinabalu, Malaysia. Tempoh pelakasanaan SDC ialah dari
2008-2025 meliputi seluruh kawasan dan penduduk sabah. 900 000 peluang
pekerjaan akan diwujudkan jika berjalan dengan lancar. Kesanya negeri sabah terus
mengalami arus pembangunan yang pesat di semua bahagian termasuklah di
peringkat wilayah, daerah, bandar mukim dan kampung. Sehubungan itu bandaraya
Kota Kinabalu akan menjadi antara kawasan yang akan menjadi semakin pesat
membangun dengan aktiviti pembangunan seiring dengan matlamat Koridor
Pembangunan sabah (SDC). Proses ini telah menyebabkan berlakunya pertambahan
penduduk bandar, peluasan kawasan perbandaran, dan pertambahan guna tanah
terutamanya guna tanah untuk pertempatan bagi menampung pertambahan

penduduk yang semakin pesat.

Oleh itu, air memainkan peranan yang sangat penting dalam memainkan
peranan pembangunan sesebuah bandar dan secara langsung air merupakan
keperiuan asas bagi semua unsur hidupan di muka bumi inl. Kewujudan sungai telah
memainkan banyak peranan yang penting apabila sungai menjadi antara sumber
utama manusia memperolehi air bersih bagi tujuan kegunaan dalam pelbagal




2
bidang. Sungai juga memainkan peranan yang sangat penting dalam bidang
pengangkutan terutamanya di sabah dan Sarawak. Sungai akan menerima segala
bahan yang diangkut oleh air larian permukaan terutamanya ketika hujan turun.
Bahan angkutan daripada daratan ini terdiri daripada sumber bahan yang berpunca
jaitu merujuk kepada pengaliran terus ke sungai melalui parit-parit ataupun
longkang, Manakala sumber bahan yang tidak berpunca merujuk bahan yang
mengalir bebas bersama air larian permukaaan terus ke kawasan sungai. Akibat
daripada pengaliran bahan-bahan angkutan ini terus ke sungai menyebabkan sungai
mengalirkan bahan-bahan angkutan seperti sampah-sarap, Lumpur, sisa-sisa
domestik, bahan kumbahan terus ke laut dan turut mencemarkan sungai-sungai
yang sealiran denganya. Sungai Inanam di Kota Kinabalu sabah merupakan antara

sungai yang memainkan peranan tersebut.

Manusia dan sungai merupakan dua unsur yang memainkan peranan yang
sangat penting dalam melengkapkan satu sistem yang saling bergantung antara satu
sama lain bagi mewujudkan satu sistem yang seimbang. Sejak dari dulu lagi sungai
mempunyai perkaitan dengan manusia terumanaya dalam pembentukan tamadun-
tamadun awal manusia. Kebanyakan tamadun-tamadun awal yang agung bermula
dari kawasan lembah sungai. Kewujudan tamadun-tamadun awal seperti tamadun
mesir di Lembah Sungai Nil, tamadun India di Lembah Sungai Indus, tamadun
Mesopotamia di Lembah Sungai Tigris dan Lembah Sungai Euphrates, dan tamadun
China di Lembah Sungai Hwang Ho jelas menunjukkan betapa pentingnya sumber
air kepada manusia sehingga ke hari ini. Di Malaysia kawasan pinggir pantai dan
pinggir sungai turut mempengaruhi pembentukan bandar-bandar di Malaysia.

Antaranya Sungai Seget yamg melaul pusat bandaraya Johor Baharu, Sungai Klang




3
dan Sungai Gombak yang terdapat di Bandaraya Kuala Lumpur dan tidak dinafikan
kewujudan sungai-sungai di kawasan Bandaraya Kota Kinabalu sabah seperti sungai
Inanam, Sungai Likas, Sungai Petagas dan Sungai Sembulan.

Namun, pada masa kinl andaian manusia terhadap kepentingan peranan
sungai semakin berubah. Di Malaysia kemajuan dalam pembangunan telah
memberikan tekanan secara berterusan terhadap sungai apabila masyarakat
menjadikan sungai sebagai satu altematif baru iaitu sebagai tapak pembuangan
sampah terbuka. Kesan semua ini menjadi semakin teruk dan jelas apabila sampah-
sampah yang dibuang adalah terdiri daripada bahan-bahan pencemar seperti sisa
kumbahan, bahan buangan domestik, sisa-sisa pertanian dan sebagainya boleh
menyebabkan berlakunya pencemaran sungai dan secara langsung memusnahkan
sistem akuatik. Kewujudan kawasan perumahan, kilang-kilang, ladang, taman
perindastrian dan tapak pembinaan yang semakin jelas dikawasan tepi sungal telah
mengeruhkan lagl keadaan apabila risiko kawasan sungai untuk tercemar adalah
tinggi. DI Malaysia, isu mengenai pencemaran sungai menjadi semakin teruk dan
tidak terkawal tatkala Negara mengimpikan Negara yang bersih dari segala bentuk
pencemaran menjelang tahun 2020. Walaupun banyak kempen-kempen kesedaran
mengenai sungai telah dijalankan seperti kempen “Cintailah Sungai Kita” dan Hari Air
Sedunia, namun kadar pencemaran air terus meningkat tahun demi tahun seiring

dengan peningkatan jumlah kawasan setinggan di Negara kita.

Hakikatnya, perkembangan bandar yang wujud kini banyak mempengaruhi
pertambahan kawasan setinggan yang jelas telah menyebabkan berlakunya
pencemaran terhadap kualiti air sungai. Kini Pencemaran sungai banyak dikaitkan

dengan aktiviti-aktiviti yang dijalankan oleh manusia sebagai faktor utama kehadiran
bahan cemar dalam air sungai. Aktiviti pembangunan yang pesat kini telah
menyebabkan berlakunya pertambahan bilangan penduduk dan secara langsung
menyebabkan wujudnya kawasan setinggan haram apabila pihak kerajaan tidak
mampu menyediakan kawasan perumahan bagi menampung pertambahan
penduduk yang berlaku. Keadaan ini menimbulkan kebimbangan apabila kewujudan
kawasan setinggan ini memberi kesan yang sangat besar kepada sungai dan

kesejahteraan alam.

Oleh itu pelan tindakan konkrit periu diambil oleh pihak berkusa yang terlibat
bagi mengelakkan gejala ni terus berlaku agar keadaan ini dapat dikawal. Manakala
masyarakat yang terdiri daripada pelbagai peringkat juga tidak terkecuali daripada
terlibat dan perlu sedar serta mematuhi perundangan yang telah ditetapkan didalam
Akta Kualiti Alam Sekeliling, 1974 serta peraturan-peraturan mengenai Kualiti Alam
Sekitar yang berkaitan agar masalah ini dapat diminimumkan dan tidak terus
berlaku.

Pernyataan Permasalahan Kajian.

Dalam kehidupan seharian manusia dan organisma hidup sangat memeriukan air,
boleh dikatakan bahawa air adalah asas kepada semua benda hidup untuk
meneruskan kehidupan. Namun, pada masa kini krisis kekurangan air bersih
seringkali berlaku terutamanya apabila pencemaran sering berlaku terutamanya
pencemaran yang melibatkan kawasan sungal iaitu antara sumber air terbesar bagi

semua hidupan seperti manusia, haiwan dan tumbuhan. Walaupun manusia mampu

memperolehi sumber air bersih yang lain seperti air bawah tanah, tasik, laut, perigi
dan kolam namun kesemua sumber air ini turut mengalami masalah pencemaran.
Dalam kajian ini pengkaji ada menyatakan beberapa permasaalahan kajian seperti :
1.2.1 Bagaimana pengurusan sampah dijalankan di kawasan setinggan.

1.2.2 Bagaimana penduduk menguruskan aliran sisa kumbahan dari tandas.

1.2.3 Mengenalpasti parameter yang penting dalam mengukur sejauhmana
pencemaran yang berlaku disebabkan oleh kewujudan kawasan setinggan.

1.2.4 Bagaimana mengenalpasti punca-punca yang boleh menyebabkan berlakunya

pencemaran air sungai.

Masalah pencemaran air sungal yang berpunca daripada kawasan setinggan,
turut menyebabkan masalah lain seperti masalah terhadap hidupan akuatik yang
mendiami kawasan sungai yang tercemar. Kebanyakan hidupan yang hidup di dalam
sungal sensitif terhadap perubahan kuliti air sungai yang tercemar seperti masalah
kekeruhan air, pertambahan bilangan nutrient semula jadi, masalah sedimen dan
masalah kandungan gas-gas penting seperti gas oksigen di dalam air. Kadar masalah
ini yang berlaku tanpa pengawalan akan menyebabkan berlakunya gangguan dan
kemusnahan habitat sistem akutik yang asal.

Oleh yang demikian, kemerosotan kualiti air Sungai Inanam berkemungkinan
mempunyai perkaitan dengan kewujudan kawasan setinggan yang wujud di sekitar
Sungai Inanam, dimana salah satu punca sumber-sumber bahan pencemar berasal
dari kawasan setinggan yang wujud. Oleh itu kemajuan pembangunan yang wujud
di bandaraya Kota Kinabalu yang mengakibatkan berlakunya pertambahan penduduk

yang pesat mempunyai hubungan yang rapat dengan kewujudan kawasan-kawasan

setinggan yang akhimya menjadi antar sumber bahan pencemar utama Sungal
Inanam. Konklusinya, kajian ini amat penting untuk menilai sejauhmana impak

kawasan setinggan mempengaruhi kualiti air Sungai Inanam.

Matiamat Dan Objektif Kajian.
Matlamat kajian ini dijalankan falah untuk menilai sejauhmana pengaruh kewujudan
kawasan setinggan terhadap kualiti air Sungai Inanam. Antara objektif kajian ini

adalah untuk;

1.3.1 Menentukan tahap pencemaran air sungai Inanam yang disebabkan oleh
kewujudan kawasan setinggan berdasarkan beberapa parameter indeks
kualiti air. (BODs, DO, NH3-N, pH dan SS).

1.3.2 Mengenalpasti punca-punca dikawasan setinggan yang menyebabkan berlaku
pencemaran kualiti air pada sungal Inanam.

1.3.3 Mengenalpasti langkah-langkah dan cadangan bagi pengurusan serta

pengawalan kualiti air sungai Inanam.

kepentingan kajian.
Seperti yang kita semua maklum bahawa air merupakan keperiuan asas yang sangat

penting kepada semua kehidupan, adalah rasional untuk kita semua melakukan
penilaian terhadap impak kewujudan kawasan setinggan terhadap kualiti air sungai,
agar kita mampu bersiap sedia dengan menyediakan beberapa langkah-langkah bagi
mengurus seperti menjalankan aktiviti pemeliharaan dan pemuliharaan sungal,

proses pencegahan, dan pengawalan keatas punca pencemaran sungai supaya
kebersihan sungai kita sentiasa berada di dalam keadaan yang baik dan jauh

daripada risiko terhadap agen-agen pencemaran. Dalam kajian ini, sungai Inanam
memainkan peranan yang sangat penting bagi semua aktiviti yang berada di
sekitamya malah Sungai Inanam turut berfungsi sebagai satu sistem akuatik yang
didiami oleh beberapa spesis flora dan fauna akuatik yang menjadi agen
penyeimbang kepada sungai Inanam. Oleh itu sekiranya terdapat perubahan yang
negatif terhadap kauliti air sungai, maka pelan tindakan konkrit perlu dirancang dan
semua pihak seharusnya terlibat secara aktif agar tindakan-tindakan mengawal dan
menangani dapat dijalankan. Pencemaran air yang berlaku akan meninggalkan
kesan yang negatif terutamanya kepada habitat akuatik dan membahayakan
penggunanya. Penyelidikan ini merupakan salah satu altematif yang berterusan
untuk membantu usaha kerajaan dalam menangani masalah pencemaran air yang

sering berlaku dewasa ini.

Dengan itu, hasil daripada kajian yang dijalankan ini diharapkan akan
menjadi salah satu bahan rujukan kepada kita semua terutamanaya pihak berkaitan
seperti Jabatan Air Sabah, Syarikat-syarikat Perundingan Alam, Dewan Bandaraya
Kota Kinabalu untuk melakukan tindakan dan orang awam untuk melakukan
tindakan, membuat ramalan dan memainkan peranan masing-masing di dalam
memastikan sungai kita terpelihara daripada aktiviti pencemaran bukan sahaja untuk
pada masa sekarang malah untuk rujukan kepada semua pihak pada masa yang
akan datang.




1.5

Hipotesis kajian.

Pengkaji telah membuat satu hipotesis awal yang menyatakan bahawa semakin
padat rumah yang terdapat di kawasan kajian maka kualiti air sungai turut berubah.
Oleh itu, andaian yang dibuat oleh pengkaji menunjukan hubungan wujud diantara
kepadatan rumah dengan penurunan kuliti air sungai Inanam. Dengan itu, jumlah
rumah yang terdapat dikawasan kajian terutamnya yang terdapat di sepanjang
aliran sungai Inanam banyak mempengaruhi Kualiti Air sungai Inanam. Namun, itu
Cuma andaian awal pengkaji, maka pengkaji perlu menjalankan analisis bagi
membuktikan sejauhmana kebenaran hipotesis yang dibuat.

